
Prethodne aktivnosti

SKUPOCJENOST CISTE VODE

Gradovi u slivu rijeke Dunav, a posebno u zemljama njenog srednjeg i donjeg toka, glavni su izvori zagadenja otpadnim vodama
koje se ulijevaju u obliznja vodna tijela. Zakonodavstvo EU, kao i zahtjevi lokalne zajednice nalazu da se tretmani otpadnih voda u
ovim gradovima unaprijede. TroSkovi za to su veliki, te je mnogim vodovodnim preduzecima potrebna pomo¢ da odrede
adekvatnu cijenu i donesu odluke o investicijama, kako bi mogli da plate za Cistiju vodu.

SNAGA LOKALNE ZAJEDNICE

Stanovnici grada Karlovca (Hrvatska), njih oko 60.000, u velikoj mjeri su svjesni negativnog utjecaja koji ima

ispustanje neprecis¢enih otpadnih voda iz domacinstava i industrije u obliznje rijeke Mreznicu, Koranu i Kupu.

Nikada im se nije svidalo kako otpad ugrozava izvore podzemnih voda i plitke bunare uz obliznju rijeku Koranu
koji se koriste za snabdijevanje grada pitkom vodom. Pored toga, ugrozene su i rekreativne aktivnosti koje se
provode na ovoj rijeci (plivanje, pecanje i voznja ¢amcem).

“U zadnjih deset godina neke ribe i rakovi su nestali
iz rijeke Korane, mog najdrazeg mjesta za ribolov"
kaze Ivica Kink, jedan od uposlenika lokalnog
vodovoda. ,Oni su osjetljivi na zagadenje, tako da
je otpadna voda vjerovatno razlog njihovog
nestanka®.

Stanovnici Karlovca su spremni nesto da ucine, a
gradske vlasti pokusavaju da iznadu rjesenja kako
bi rijesili problem.

Osim zahtijeva na lokalnom nivou, grad je svjestan
da postoje i drugi razlozi zbog kojih je potrebno
poboljsati kvalitetu vode u okruzenju. ,Jedan od
njih je sto gradovi nizvodno od Karlovca imaju
problema sa zagadenom vodom koja dotjece iz
ovog podrucja. Primjer je grad Sisak Cija su glavna
izvorista vode za pic¢e ugrozena otpadnim vodama
koje dolaze iz Karlovca rijekom Kupom" kaze
Kresimir Veble, direktor komunalnog preduzeca
,Vodovod i kanalizacija" iz Karlovca, u kojem radi
27 godina.

ZAKONI EU-a

Drugi razlog za unapredenje kvaliteta voda
predstavlja set zakona o vodama Evropske unije
koje Hrvatska mora ispuniti ukoliko se zeli pridruziti
EU. Ti zakoni ukljucuju ,Okvirnu direktivu o
vodama" i ,Direktivu o tretmanu gradskih otpadnih
voda" (UWWT - Urban Wastewater Treatment
Directive).

UWWT ima za cilj zastitu okoliSa od negativnih
utjecaja otpadne vode iz gradova i poljoprivredno-
prehrambene industrije. ,Predvida se da ce
najskuplji zahtjev EU po pitanju kvalitete voda biti
upravo ispunjavanje zahtjeva UWWT direktive"
kaze tehnicki stru¢njak ICPDR-a Michaela Popovici.
.U Rumuniji na primjer, ispunjavanje zahtjeva ove
direktive bi moglo dosti¢i cak 45% ukupnih
troskova predvidenih za provodenje okolinskih
propisa Evropske unije".

Jedan od zahtjeva UWWT-a je ,strozi® tretman
otpadnih voda u ,osjetljivim podrucjima®" u kojima
su vodna tijela ,eutrofi¢na® - imaju manjak kisika
te stoga guse i smanjuju biolosku raznovrsnost.
,Stroze" mjere bi mogle znaciti uvodenje
,tercijarnog tretmana" otpadnih voda, koji uklanja
nutrijente kao sto su azot i fosfor. U procesu
pridruzivanja EU, oCekuje se da ¢e Karlovac biti
proglasen ,osjetljivim podru¢jem", te ¢e stoga biti
potrebno uvodenje tercijarnog tretmana.

“Zbog ovih faktora, grad Karlovac je odobrio
izgradnju novog postrojenja za tretman otpadnih
voda, koje ukljuéuje tercijarni tretman, dok ¢e
kanalizacijska mreza biti prosirena na vise
domacinstava, Sto ¢e zahtijevati znacajne troskove"
navodi Veble.

ZAGADENOST NUTRIJENTIMA U
DUNAVSKOM SLIVU

Otpadna voda iz gradova kao Sto je Karlovac, glavni
je uzrok zagadenja nutrijentima i predstavlja ozbiljan
problem u dunavskom slivu, zabiljezeno je u ,Analizi
dunavskog sliva®™ koju je provela Medunarodna
komisija za zastitu rijeke Dunav, ICPDR. Pored
zagadenja iz gradova, znacajno je i zagadenje
uzrokovano poljoprivrednim i industrijskim
aktivnostima, sto je dovelo do ozbiljne ekoloske Stete
u Crnom moru. Velikim dijelovima dunavskog sliva
prijeti rizik da nece postici ciljeve Okvirne direktive o
vodama Evropske unije, zbog prevelikog zagadenja
nutrijentima. Komunalna otpadna voda takoder
uzrokuje prekomjerno organsko zagadenje, jos jedan
kljucni problem identificiran od strane ICPDR-a.

Kao odgovor na to, zemlje u dunavskom slivu treba
da primjene mjere za smanjenje nutrijenata i
organskog zagadenja putem zajednickog Plana
upravljanja dunavskim slivom, koji koordinira ICPDR.
ICPDR je trenutno u procesu izrade ,Tematskih
radova" i za organsko zagadenje i za zagadenje
nutrijentima, koji ¢e sluziti kao vodici za buduce
programe mjera. Trenutno se radi na popisu
postrojenja za tretman komunalnih otpadnih voda u
dunavskom slivu, koji ¢e pruziti informacije o lokaciji,
teretima zagadenja, tehnologijama preciscavanja i
troskovnoj efikasnosti.

“Sa ovim podacima, bit ¢e nam lakse identifikovati
koje su to mjere potrebne", kaze Popovici. “One ¢e
obuhvatiti osnovne mjere kao $to su povecanje
kapaciteta postrojenja i poboljSanje tehnologija, te
dodatne mjere kao $to su provjera postojecih propisa,
njihov monitoring i provodenje. Tretman otpadnih
voda u Njemackoj i Austriji je na zadovoljavaju¢em
nivou, medutim u zemljama srednjeg i donjeg toka
Dunava jos$ uvijek je potrebno uloziti velike napore po
tom pitanju®.



SA DRZAVNOG NIVOA, NA LOKALNI
NIVO

Ne tako davno, odluke koje su se ticale vodovoda u
Karlovcu donosene su centralno, na nivou drzave -
Sto je obic¢no bio slucaj za vecinu komunistickih
zemalja u Centralnoj i Isto¢noj Evropi (CIE). Sada
te odluke donosi grad. Takoder, vodovod treba da
pokrije svoje vlastite operativne troskove
ukljucujudi odrzavanje infrastrukture, Sto se moze
postici ukoliko cijene koje vodovod naplacuje
svojim potrosacima (domacinstva i privreda) za
usluge vodosnabdijevanja donose dovoljno prihoda.

Ukoliko, osim sto mora da pokrije operativne
troskove, Karlovac sada Zeli da investira u
poboljsanje usluga, bit ¢e mu potrebno vise
sredstava putem donacija i kredita (koji se vracaju
sa kamatom), najvjerojatnije od medunarodnih
donatora i banaka.

Karlovac ¢e primiti donaciju od 22,5 miliona eura
od ISPA fonda Evropske komisije, kredit od 10
miliona eura od Evropske banke za obnovu i razvoj
(EBRD- European Bank for Reconstruction and
Development), te donaciju od 3,5 miliona eura od
Hrvatske Vlade, sto ¢e rezultirati ukupnim
budZetom od 36 miliona eura. Ta sredstva ce biti
potrosena na sljedeci nacin: vodosnabdijevanje 1,5
miliona eura; kanalizacijske cijevi i pumpne stanice
za otpadnu vodu 14 miliona eura; postrojenje za
tretman otpadnih voda 14 miliona eura; tehnicka
pomoc¢ i nepredvideni troskovi 6,5 miliona eura.

“Ukljuceni smo u odredeni broj projekata vezanih
za vode i otpadne vode Sirom CIE, jer radimo sa
nizim nivoima vlasti (posudujemo novac op¢inama i
opcinskim preduzeéima), rekao je Art Schankler,
vodedi bankar u timu EBRD-a za Komunalnu i
okolisnu infrastrukturu. ,Ukoliko projekt ispuni nase
kriterije, onda ¢emo uciniti sve da im obezbijedimo
finansijska sredstva". Kriteriji ukljucuju zelju
vodovoda da se preusmjeri na prakse trzisne
ekonomije te njegovu sposobnost vracanja kredita.
Kamate EBRD-a su slicne onima na generalnom
trzistu, dok se za uzimanje kredita ne daju olaksice.

Dodatni troskovi finansiranja ¢e zatim biti prebaceni
na korisnike usluga vodovoda sto obi¢no
podrazumijeva povecanje cijena kako bi se
osigurao veci priliv novca - niSta novo za korisnike.

SMANJENJE TROSKOVA

Planiranje i projektiranje nove infrastrukture i
opreme je tezak zadatak, posebno imajuci na umu
da EU zahtijeva da projekt bude zavrsen do kraja
2006. godine. Ovo je prvi slu¢aj u Hrvatskoj da
vodovod gradi novo postrojenje sa tercijarnim
tretmanom, tako da nije bilo primjera sa kojim bi
mogli napraviti usporedbu. Kao inzenjeri, Kresimir
i njegove kolege su spremne za ovaj zadatak.
Medutim, kako oni nisu ekonomisti ili eksperti za
finansije, za njih ce tezi dio posla biti odlucivanje o
tome kako platiti za poboljSanja.

“Prvi korak za direktore vodovoda je da dobro
analiziraju svoje stvarne, tekuce troskove i mjesta
eventualnih finansijskih gubitaka", kaze Andras Kis,
stru¢njak koji radi na Projektu tarifa i naknada u
okviru UNDP-GEF Dunavskog regionalnog projekta.
“Ovi gubici mogu biti predstavljeni kao gubici vode
koji se javljaju radi kvarova ili zbog uposSljavanja
nepotrebne radne snage".

Smanjenje internih troskova putem niza reformi,
kao Sto je smanjenje gubitaka zbog starih cijevi,
moze rezultirati u ve¢im koli¢cinama raspolozivog
novca za investicije u poboljSanja. Obi¢no postoji
sirok spektar mogucnosti za vodovode u

dunavskom slivu da poboljsaju svoju efikasnost.

EBRD program za poboljSanje financijskog i
operativhog poslovanja (FOPIP - Financial and
Operational Performance Improvement Program) ce
pomoci Karlovecu da poboljsa internu troskovnu
efikasnost. ,Temeljni princip na kojem se ovaj
program zasniva je smanjiti rizike za vracanja
kredita®, kaze Schankler. ,Sto rad bude efikasniji,
na primjer putem poboljSanja naplate, troskovi ¢e
se smanjiti, usluga ¢e se poboljsati i cijene ¢e
takoder biti pristupacnije".

Uklanjanje velikih razlika izmedu cijena koje se
naplacuju domadinstvima i privrednim subjektima
je sljededi cilj EBRD-a. ,Cijene za domacinstva su
obi¢no bile manje jer je politicki bilo lakSe
preduzec¢ima naplacivati vise", kaze Schankler.
,Ovu praksu je potrebno eliminirati jer podize
troskove poslovanja iznad stvarnih troskova
pruzanja usluga." ,EBRD je Karlovcu dao period od
10 godina da ukloni razlike, istovremeno se slozivsi
da se neke razlike ipak mogu opravdati (npr.
troskovi tretmana su vedi za industrijske otpadne
vode)". ,Princip je da kompanija, da bi bila
ekonomski odrZiva, treba da placa trziSne cijene.
Dugoroc¢no, to ¢e svima koristiti".



ODLUCIVANJE O CIJENI

Kao sljededi korak potrebno je utvrditi kako ce
Karlovac pokriti dodatne troskove finansiranja
novih investicija za tercijarni tretman i prosirenje
kanalizacijske mreze. Koje su to nove reforme koje
je potrebno provesti? Koja ce biti krajnja cijena
usluge koja ¢e se naplacivati potrosacima?

Ovo je jako komplikovano obzirom da postoji veliki
broj razli¢itih i istovremenih faktora koji utjecu na
odluke. Na primjer, nakon Sto se novo postrojenje
za tercijarni tretman izgradi, troskovi potrebni za
rad cjelokupnog preduzeca ¢e se najvjerojatnije
povecati. Druga mogucénost je da ako vodovod
svojim potrosacima naplati vecu cijenu usluge u
buducnosti, oni bi mogli da smanje koristenje
usluga, sto ¢e smanjiti ukupne prihode.

,Sto ako se novi potro$adi priklju¢e na
kanalizacionu mrezu" pita Veble. ,Sto ako se
naknade za ispustanje koje se plac¢aju vladi
smanje? Kako ce struktura i period vracanja kredita
utjecati na cijene?"

Vidjevsi da Kresimiru i njegovim kolegama
nedostaju alati za ,finansijsko modeliranje™ kako bi
napravili procjene za ova kompleksna pitanja,
Karlovac je odabran da bude mjesto demonstracije
DRP projekta. Pitesti u Rumuniji je druga pilot
lokacija. Projekt podize svijest medu direktorima
vodovoda o mogucim reformama za poboljsanje
operativne efikasnosti. Takoder izraden je
matematicki alat po imenu ‘ASTEC’ u svrhu
testiranja Sirokog spektra faktora koji istovremeno
utjecu na cijene.

“Na pocetku unosimo postojece podatke o
troskovima i prihodima iz Karlovca u ASTEC,” rekao
je Kis. “Jedna lekcija koju smo brzo naucili bila je
da podaci nisu idealni i da je potrebno napraviti
poboljsanja, na primjer u podacima o nepla¢enim
racunima. U tom smislu, test je bio obrazovni.

Takoder je bilo korisno pokazati direktorima
vodovoda kako da procesuiraju radove i koje je
rezultate model u mogucnosti da obezbijedi."

“KoriStenje alata kao sto je ASTEC moze pomoci
vodovodu u Karlovcu®, rekao je Schankler. “EBRD
¢e od Karlovca zahtijevati da napravi petogodisnje
projekcije troskova i tarifa, tako da ¢e svaka vrsta
pomoci koju dobiju biti dobrodosla. Model bi
takoder mogao pomoci u eliminisanju razlika
izmedu cijena za privredu i domacinstva.”

,5to nas ¢eka u buduénosti?" Jednom kada
Karlovac identificira i odabere potencijalne mjere i
reforme koje bi mogao provesti, onda se one se
mogu unijeti u ASTEC,” kaze Kis. “"ASTEC ¢e im
zatim dati Sirok spektar cijena koje mogu
naplacivati za buduce usluge". Nadajmo se da ce to
biti cijene koje potrosaci mogu priustiti.

